ÚTSKRIFT ÚR FUNDAGERÐABÓK

LANDBÚNAÐARRÁÐS HÚNAÞINGS VESTRA

Þriðjudaginn 30. október 2007 kom landbúnaðarráð Húnaþings vestra saman til 82. fundar í fundarsal Félagsheimilisins á Hvammstanga. Mæting samkvæmt undirskriftum. Þorsteinn B. Helgason hafði boðað forföll svo og varamaður hans. 

Dagskrá:

1. Viðræður við formenn fjallskiladeilda.

2. Upplýsingar um viðhald styrkvega.

3. Önnur mál.

Afgreiðslur:

1. Rætt við formenn fjallskiladeilda. Til fundarins eru mættir formenn fjallskiladeilda Hrútfirðinga, Miðfirðinga og Víðdælinga. Formenn deilda á Vatnsnesi og Vesturhópi boðuðu forföll. Farið var yfir áhersluatriði fjallskiladeilda v/gerðar fjárhagsáætlunar ársins 2008 en formenn lögðu fram erindi til sveitarstjórnar þar um.

2. Farið yfir yfirlit um kostnað á viðhaldi styrkvega sumarið 2007. Framkvæmdum er lokið og ljóst að fjármunir haf nýst að fullu. Formenn fjallskiladeilda eru hvattir til að koma reikningum frá verktökum hið fyrsta á sveitarstjórnarskrifstofu.

3. Önnur mál. Formaður greindi frá upplýsingum sem hann hafði aflað um fjölda sauðfjár sem farið hefur milli varnarhólfa sumarið 2007. Vegna línubrjóta sem komu fyrir í fjárréttum í Húnaþingi vestra haustið 2007 ályktar landbúnaðarráð eftirfarandi: Landbúnaðarráð telur viðhald á varnargirðingum óviðunandi þar sem a.m.k. 100 fjár komu fyrir í réttum í Húnaþingi vestra í haust sem hafði farið yfir varnargirðingar, en þá er ótalið það fé sem fer frá okkur í önnur varnarhólf. Landbúnaðarráð Húnaþings vestra skorar á Landbúnaðarstofnun að sjá til þess að viðhald á þessum girðingum verði aukið og því betur sinnt.
Fundargerð upplesin og samþykkt. Fundi slitið kl. 14:25.

Agnar Jónsson(sign.),


Skúli Þórðarson(sign.)

Þórarinn Óli Rafnsson(sign.),

Sigtryggur Sigurvaldason(sign.).

Örn Óli Andrésson(sign.).
